भारत सरकार
सड़क परिवहन और राजमार्ग मंत्रालय
राज्य सभा 
अतारांकित प्रश्‍न सं. 101

बृहस्पतिवार 5 दिसंबर, 2013/14 अग्रहायण, 1935 (शक)
मुरादाबाद-रामनगर एवं रामपुर-हल्द्वानी राष्ट्रीय राजमार्ग की मरम्मत
101. 
श्री महेन्द्र सिंह माहरा: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या सरकार को यह जानकारी है कि मुरादाबाद-रामनगर एवं रामपुर-हल्द्वानी राजमार्ग वाहन चलाने योग्य नहीं हैं;

(ख) क्या इन राजमार्गों के रख-रखाव व मरम्मत की जिम्मेदारी राष्ट्रीय राजमार्ग प्राधिकरण की है;

(ग) यदि हां, तो किन-किन कारणों से इन राजमार्गों की अनदेखी की गई है तथा पिछले तीन सालों में मरम्मत व रख-रखाव हेतु कितना-कितना धन आवंटित किया गया है, तत्संबंधी ब्यौरा क्या है; और
(घ) उपरोक्त राजमार्गों को कब तक वाहन चलाने योग्य/ठीक कर लिया जायेगा?

उत्तर

सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(क) से (घ) यह मंत्रालय प्राथमिक रूप से देश में राष्‍ट्रीय राजमार्गों के विकास और अनुरक्षण के लिए उत्‍तरदायी है । मुरादाबाद और रामनगर को जोड़ने वाली सड़क राष्‍ट्रीय राजमार्ग नहीं है। अत: यह मंत्रालय के क्षेत्राधिकार में नहीं है। रारा 87 के रामपुर-हल्‍द्वानी-काठगोदाम खंड का अनुरक्षण किया जाना भारतीय राष्‍ट्रीय राजमार्ग प्राधिकरण का उत्‍तरदायित्‍व है । रारा-87 के इस  खंड का लगभग 20 प्रतिशत भाग खराब स्‍थिति में है। रारा-87 के रामपुर से काठगोदाम तक मरम्‍मत किए जाने के लिए 8.7 करोड़ रुपए की राशि का प्राक्‍कलन पहले ही संस्‍वीकृत किया जा चुका है । रारा-87 के रामपुर से काठगोदाम तक संपूर्ण खंड की मई, 2014 तक मरम्‍मत के कार्य के प्रयास पहले ही प्रारंभ कर दिए गए हैं ।

